
ski ezagunak dira dagoeneko, injine-
rutzaren eremu zabalean batipat,
CAD (Ordenadorez Lagunduriko Di-

seinua) eta CAM (Ordenadorez Lagunduri-
ko Fabrikazioa) sistemak.
Jakina denez, CAD sistemak edozelako pro-
dukturen diseinua ordenadore-pantailan sor-
taraztea ahalbidetzen du. Lehenengo CAD sis-
temak bi dimentsioko errepresentazio grafi-
koak egiteko baino ez ziren, hau da, ordurarte
paperezko planoetan errepresentatzen ziren
produktuen forma, dimentsio eta ezaugarriak
adierazteko erabiltzen diren bista normaliza-
tuak pantailaratzen zituzten. Denbora laburre-
an, urte luzez erabili ziren marrazketa-teknika
eta trebeziak, abandonatu egin behar izan
ziren, neurri batean behintzat. Zuzentzeko
eta, areago, garraiatzeko ere eskaintzen duen
erraztasunak, bulego teknikoetako pertsonala
birziklatzea ezinbesteko bihurtu zuen.
Euskal Herrian ere eraldaketa hori ezagutu
genuen, batez ere laurogeigarreneko ha-
markadatik aurrera. Eta ez da inguruko He-
rrialdeetan baino askoz motelagoa izan, irau-
tea lortu duten enpresetan behinik behin. Zail
da gaur egun CAD sistemarik ez duen enpre-
sarik aurkitzea, nahiz eta oraindik ohizko
marrazketa teknikoa erabat baztertu ez den.
Hurrengo urratsa izan ziren hiru dimentsio-
ko CAD sistemak, produktua bere benetako
forma espazialean aurkez dezake nahi adina
ikuspegitatik begira dakiokeelarik.
Estereolitografia eta "alegiazko errealitatea"
dira CAD alorreko azken emaitzak. Lehenak
ordenadorean sortutako produktu "elektro-
nikoa" eredu fisiko bihurtzen du; bigarrenak,
eredu fisikoa sortu beharrik gabe, ordena-
dorean bertan dagoen produktuaren irudia
manipulatzea ahalbidetzen du.
CAM sistemek txirbil-harroketa bidezko fa-
brikazioaren esparru estuagoan dihardute.

Beren eginkizuna, pieza mekaniko bat lor-
tzearren, erremintak segitu behar duen
ibilbidea zehazteari dagokio. Pieza mekaniko
gehienetan erremintaren ibilbidea bi dimen-
tsioko problema delarik ere, honen zehazta-
pen automatikoa ez da lirudikeen bezain
erraza. Egun, 5 ardatzeko makinek sortaraz
dezaketen gainazal konplexuak mekanizatze-
ko behar diren erreminta-ibilbideak automa-
tikoki erdiesteko gai dira.
Bistan da, CAD eta CAM sistemen arteko
integrazioak ekarriko lukeen onura. Izan ere,
CAM sistemak piezaren geometria du
sarrera-informazio eta berau CADek eskain
liezaioke, diseinua berregin beharrik gabe.
Denbora-aurrezpena eta lan egiteko eroso-
tasuna bera ere nabarmen hobetzen dira
CAD-CAM sistema integratuetan.
Integrazioaren gakoa CAM sistemak CADek
sortutako fitxategietan gordetako informa-
zioa berreskuratu eta zuzenean interpreta-
tzen jakin ahal izatean datza. Horretarako,
CAM sistemari fitxategi horiek irakurtzeko
interfaze programa bat erantsi behar zaio.
Eta hor sortzen dira arazoak, zeren CAD
sistema bakoitzak, eta asko dira merkatuan,
sortzen dituen fitxategiek egitura berezia
baitute. Hau da, beste software-etxe bateko
CAM sistema bat ez litzateke gai izango fi-
txategi horiek irakurtzeko. Honek software-
-etxe bakoitzari CAD-CAM pakete osoa
erosi behar zaiola esan nahi du. Jakina, inte-
grazio-arazoa ez da CAD eta CAM sistemen
artean soilik gertatzen; CAD paketeen ar-
tean ere bai baizik. Alegia, CAD sistema
desberdinak erabiltzen dituzten bi enpresa
ez dira produktuaren informazio elektroni-
koa trukatzeko gai. Ohi bezala, paperera jo
behar dute horretarako. Arazo honi ematen
zaion soluzioa estandarizazioa da. Baina hori
hurrengo artikulu baterako gaia da.

N I R E    L U M A T I K

R. Enparantza

CAD eta CAM sistemak:
bilakaera eta integrazioa 

